Leec Feih Liih Biix

BEzLEH

Haemk Lail
Lagx eit Jih Duc Yeeh Suh Baox Loc daengh

1 Tiic Moh Taip, xap senk dos douc lagx
bings singh baengh Jih Duc Yeeh Suh nyaoh aox
daengh oiL sangh beenh siih.

2Dogc liangp singc qaenp. taik biingc, dah
Bux daol Wangc Menl eengv Xus Yeeh Suh Jih
Duc wunx dos xaop.

Baox Loc Nyimp Nyenc Feih Liih Biix Yogc Yuih

3Sams touk yaoc xangk touk xaop, laengx
xeep singc Wangc Menl yaoc; sams touk nyimp
xaop wagx jenl yogc yuih xic jah, bens JANGS
xeengp xeengp sais sais qouc. *Yenv yuih dah
maenl jih edl git aol weex touk xic naih, xaop
JANGS douh longc douh sais wedt wangh sungp
lail. ®Yaoc nyaengc senk mungx nyenc nyaoh
aox longc xaop qit ongl sais lail jah, jingh weex
wenp ongl naih, aol weex touk nyanl maenl
Yeeh Suh Jih Duc. "Yaoc nyimp xaop wagx jenl
Lis jiuc xangk il naih, gobs qgit bens JANGS douh il
naih; yenv yuih xaop bens nyaoh aox longc
yaoc, MEEC heenk yaoc JANGS douh sugx douh

sot, MEec heenk JANGS nyimp sungp lail bogs liix
weex weex bagl biingv xic jah, xaop ledp nyimp
yaoc gaenx siic lis singc. 8Yaoc baengh sais longc
Jih Duc Yeeh Suh, yenc yenc xangk xaop wagx
jenl, menv naih JANGS Wangc Menl nyimp yaoc
weex lis bagl biingv. °Menv yaoc yogc yuih jah,
laengx JANGS yuv aol sais liangp xaop, nyaoh oiL
hangc oiL yangh longc leec jah naengc bail yais,
yah gimp yah gungc, %aol xaop wox pieek lail
yax, weex nyenc saengc MEEcC lis xap xiut, aol
weex touk nyanl maenl Jih Duc; eengv baengh
Yeeh Suh Jih Duc wenp digs duil demh doubh liix,
aol guanl wap daengh sungp bus wunx dos
Wangc Menl.

Jih Duc Suh Jangs Mingh Yaoc

2Douc jaix nongx, yaoc aol xaop wox,
menv siih yaoc deml jah JANGS aol sungp lail
wedt wangh; ®*menv yaoc douh sot douh sugx
jah, nyaoh aox daengc ngac menc daengh menv
nyenc MiH jah, saemp xeenk ugs map bens JANGS
yenv yuih Jih Duc. ¥*Menv jaix nongx nyaoh aox
Xus jah, benh gungc JANGS yenv yuih yaoc douh
sugx douh sot, laengx nyaengc senk MEEC keep,
yah weex yah songk bov xonc banc lix Wangc
Menl, MEEC yaot duc mangc.

5LIs menv nyenc xonc Jih Duc JANGS yenv
yuih yak dal. DAENGL ngeeux, buh LIS menv
nyenc JANGS yenv yuih weex sais lail; ®daengs
nyenc naih JANGS yenv yuih sais liangp, wox yaoc
JANGS yenv yuih bogs liix sungp lail xih douh
paik; Y’daengs nyenc jav xonc Jih Duc JANGS jids
douc, eengv MEEC laox xedc, gobs lis gimp egs
nanh dos yaoc douh sot douh sugx. 281l naih yuh

LIs duc mangc MEekcC lail? MEEC XIH sais DINGV, MEEC
XIH sais XINGV, MEEC heenk weex nup, Jih Duc
nyaengc douh xonc bail kuangt yangx. Il naih,
yaoc laengx xeengp sais, eengv yuv xeengp sais;
Byenv yuih yaoc wox, siih naih baengh xaop
yogc yuih, daengh Guaenl Yeeh Suh Jih Duc
map bangl, touk lenc jingh aol yaoc lis juv.
20Menv yaoc sais eiv, menv yaoc dos sais jah,
MEEC LIS il hangc aol yaoc douv nas; MEEC heenk
sith mangc laot yuv songk bov, JANGS soh JANGS
deil, bens aol Jih Duc nyaoh wul xenp yaoc
xeenk weex mags il aov. ?Yenv yuih yaoc soh
laengx JANGS Jih Duc, yaoc deil yangx laengx Lis
benh lail. 22Nuv baov yaoc nyach aox xenp nanx
soh, laengx wenp duil demh ongl hut yaoc, yaoc
laengx MEEC wox yuv LAIH duc mangc. 2Yaoc yuv
douh dah yac hangc LAIH il hangc, nyaengc
xangk lic menl guangl nyimp Jih Duc gaenx
nyaoh, jav xih lail ongp biix. *Yaoc nuv baov
nyaoh xenp nanx soh, nyimp xaop Lis benh lail.
2Yaoc xulp il naih senk nyaengc, laengx wox
meenh yuv nyaoh menl guangl, nyimp wagx
jenl gaenx nyaoh, aol xaop nyaoh wul banc lix
menv senk sais jah, yuh gak pangp yuh up
naengl; %%aol xaop nyaoh aox Yeeh Suh Jih Duc
jah, yenv yuih yaoc eengv touk aox xaop bail,
laengx yah weex yah up naengl gungc.

?Laot yuv xaop beenh siih weex nyenc
nyimp sungp lail Jih Duc DAENGL pik, aol yaoc
MEEC XIH map nuv Xaop, MEEC XIH MEEC nyaoh aox
xaop, lis gingk wah nyanl maenl xaop, wox xaop
gaenx LS laot sais longc, SENH lis jaens, nyimp
menv sungp lail senk jah gaenx siic songk legc.
22MEec heenk siith mangc bix yaot nyenc saengl

xaop hap houk xaop; menv naih JANGS weex
bagl biingv JAH MAOH dogl yaeml; xaop lis juy,
menv naih ledp JANGS baengh Wangc Menl.
2Yenv yuih xaop lis singc, MEec guangh senk lis
Jih Duc, eengv yuv nyimp maoh douh egs nanh.
30Menv xaop songk legc bail weex jah, laengx
nyimp xaop nyaoh wul xenp yaoc xic unv lis
nuv. xic naih lis gingk jah laot yangh.

Aol Semp Jih Duc Weex Muc

Il naih nuv baov nyaoh aox Jih Duc doh
2 soh duc mangc, nyaoh aox sais liangp xoik
sais duc mangc, nyaoh aox Guaenl Menl DAENGL
gamt duc mangc, nyaoh aox longc lail sais yagc
sac duc mangc, >xaop laengx yuv Lis laot meix
xangk, us laot sais liangp, LS semp sais laot
yangh, LS meix xangk laot yangh, saip yaoc
xeengp sais aol weex touk biingx sais. 3MEEC
heenk siih mangc bix jids douc, bix taemp guanl
ongk; laot yuv lis sais weex taemk, ags mungx
nyenc ags nuv jenl biix XENP BENS jangc. “Ags
mungx nyenc bix guangh laot dos dal siih Xenp
BENS, buh yuv dos dal siih banx. *Xaop yuv deic
sais Jih Duc Yeeh Suh weex sais xaop.

6Maoh bens Lis yangh Wangc Menl,
MEEC lonh yongh biingv env deic XENP BENS
nyimp Wangc Menl laot yangh;

’daov eems XENP BENS touk lieeux;
aol yangh lagx eit,
wenp yangh nyenc;
XUIP lis yangh nyenc,

8laengx deic XENP BENS weex taemk, lis sais
gingk sungp, aol weex touk deil, eengv deil

nyaoh wul meix siik eev.

%Il naih Wangc Menl deic maoh jiml gak zeil
pangp,
eengv saip guanl louk dah wul weenh
guanl dos maoh,

a0l daengc menv nyaoh wul menl .
dees dih daengh nyaoh dingv dees dih jah,
yenv yuih guanl Yeeh Suh, MEEC LIS nouc
MEEC jogc,

1MEEC us nouc MEEC ebl liingx sint Yeeh Suh
Jih Duc JANGS Xus,
aol Bux Wangc Menl mungl guanl.

wul

Nyaoh Menl Guangl Xah Yuv Xiuv Guangl
Nyenc Saemh Naih

2| naih nuv map, douc jaix nongx yaov eiv
jah, xaop xuIP JANGS menv bens gingk sungp jah,
MEEC guangh laot xic yaoc nyaoh aox xaop jah,
laengx JANGS xic naih yaoc MEEC nyaoh aox xaop
jah, naengl yuv qingk sungp, yuv gingk yaot
danc xut, weex wenp ongl hut xaop lis juv jah;
Byenv yuih xaop songk sais weex siih, ledp
JANGS Wangc Menl nyaoh aox longc xaop paic
buh, JANGS yuv weex wenp meix xangk lail
maoh. *MEeec heenk weex siih mangc, ledp bix
wah sungp MEEC digs. DAENGL ngeeux sungp,
15aol xaop MEEC Lis duc mangc douh guaiv, sais
laox xedc MEEC loux, nyaoh saemh oul jongv
daov gamt naih, weex duc lagx wop yebt xonc
xuh dos Wangc Menl. Xaop xeenk ugs nyaoh
aox saemh naih, xah xongs guangl xiuv laot
yangh, *deic banc lix meix mingh xeenk ugs
map, aol yaoc nyaoh aox nyanl maenl Jih Duc,
lail bus yaoc MEeC bieeuv mih, buh MEEC beec

yah douv ongl hut. YYaoc deic senk sais xaop
weex yangh xonh douv sac bail gongl Wangc
Menl, nuv baov yaoc douh liemc nyaoh wul
menv yangh xonh douv sac naih, buh JANGS
Xeengp sais, eengv nyimp xaop wagx jenl gaenx
siic xeengp sais; 8xaop buh yuv il naih xeengp
sais, eengv nyimp yaoc gaenx siic xeengp sais.

Tiic Moh Taip Daengh Yix Bax Fuh Tiic

Yaoc baengh Xus Yeeh Suh dos sais hoik
jeengx paik Tiic Moh Taip bail nuv xaop, aol
yaoc wox siih xaop, aox longc laengx lis xoik
sais. 2°Yenv yuih yaoc MEEC LIS nyenc geel nyimp
yaoc dongc sais, nyaengc bens nyenh siih xaop.
2enl ledp gouc siih XENP BENS, bens MEEC qouc
siih Yeeh Suh Jih Duc. 2?Xaop wox Tiic Moh Taip
weex nup weex nyenc, maoh daiv yaoc xongs
lagx daiv bux laot yangh, wedt wangh sungp
lail, nyimp yaoc gaenx siic weex ongl. Il naih,
yaoc laenv il nuv ugs siih yaoc weex nup lenx
peep, laengx dos sais hoik jeengx paik maoh
bail; #*baengh Xus, yaoc nyaengc senk buh yuv
hoik bail.

2Yaoc xangk jingh paik Yix Bax Fuh Tiic
touk aox xaop bail. Maoh JANGS jaix nongx yaoc,
nyimp yaoc gaenx siic weex ongl. gaenx siic
weex bingl yongx, buh JANGS xaop paik maoh
map bonc buih yaoc. Maoh nyaengc liangp
xaop wagx jenl gungc, eengv banh sais touk
kaenk, yenv yuih maoh wox xaop qingk wah
maoh ids yangx. ?’Maoh nyaengc JANGS ids
yangx, xiut jeengx yuv deil yangx; Ls Wangc
Menl yagc sac maoh, MEEC guangh yagc sac

maoh, buh yagc sac yaoc, mieenx lis yaoc souc
gimp souc. 28Il naih yaoc yah weex yah xangk
hoik jeengx paik maoh bail, aol xaop eengv jinv
maoh, laengx lis xeengp sais, yaoc buh yuns
jeengx souc lonh. #Il naih, xaop yuv nyaoh aox
Xus jah xeengp xeengp sais sais sibs daiv maoh,
eengv yuv gaenp juiv menv nyenc naih; 3°yenv
yuih maoh wil weex ongl Jih Duc, xiut jeengx
yuv deil yangx, MEEC haenh mingh XENP BENS, yuv
bogl kaemk menv xaop saip dos yaoc MEEcC digs
jah.

Douh Liix Xingv

Douc jaix nongx, yaoc naengl LIS sungp
3 wah, xaop yuv baengh Xus xeengp sais.
Yaoc deic sungp naih eengv xap dos xaop,
nyaoh yaoc map wah MEeEec LIs duc mangc kuedp,
nyaoh xaop map wah siip JANGS douh xebp. 2Yuv
douh keep menv nguap jah, keep menv weex
yax weex xagx jah, keep menv ags yuv ads XENP
BENS jah; 3yenv yuih menv nyaengc weex liix ads
jah, laengx JANGS daol baengh Guaenl yogc yuih
Wangc Menl, nyaoh aox Jih Duc Yeeh Suh wah
sungp mags, MEEC JANGS baengh xenp nanx
menv nyenc naih. “‘Wah map yaoc buh baengh
lis xenp nanx; nuv baov jenl xangk maoh
baengh lis xenp nanx, yaoc naengl baengh lis
xenp nanx bail. *Yaoc maenl jih beds jah weex

Deic banc konx wah, yaoc JANGS nyenc Fac Lil
Saip; ®deic sais saos wah, yaoc JANGS menv biigs
wagx juml jah; deic liix aox banc konx wah, yaoc

JANGS MEEC LIS duc mangc douh guaiv. "Xah laot
xic unv yaoc bens xangk menv nyimp yaoc LS
benh lail jah, xic naih yaoc yenv yuih Jih Duc
ledp deic map nuv weex menv kuip xiut jah.
8MEEC guangh il naih, yaoc buh deic weenh siih
nuv weex menv kuip xiut jah, yenv yuih yaoc
deic wox meel Xus Jih Duc Yeeh Suh yaoc weex
gaenp juiv. Yaoc GAIV maoh baenv wangk bail
weenh siih, nuv wenp maoc magx, wil yuv lis Jih
Duc; °eengv lis nyaoh aox maoh, MEEC JANGS
yenv yuih banc konx ags douh liix, bens JANGS
yenv yuih senk Jih Duc douh liix, laengx JANGS
douh liix menv yenv yuih senk Wangc Menl xih
lis map jah. °Yaoc yuv wox meel Jih Duc, yuv
wox benh siih laox aol maoh xonv soh jah,
eengv yuv nyimp maoh gaenx douh egs nanh,
xAoL yangh maoh deil, **™MEEC XIH yaoc buh lis
dah deil xonv soh.

Saengc Bieeuv Touk Doiv Meix Xebt

2|l naih MEEC JANGS wah, yaoc saemp doh
lis yangx, wenp xonc xuh yangx, yaoc bens JANGS
songk legc semh gouc, MEEC XIH lis Jih Duc Yeeh
Suh, il naih maoh buh lis yaoc yangx. *Douc jaix
nongx, yaoc MEEC JANGS xangk XENP BENS saemp
doh lis yangx, yaoc laot us il hangc siih, laengx
JANGS lamc mangv lenc, songk legc enl menv
mangv unv, *saoc doiv meix xebt jah saengc
bieeuv, yuv lis Wangc Menl bus saip; maoh
JANGS nyaoh aox Jih Duc Yeeh Suh dah wul menl
LAIH yaoc map jah. Il naih aox daol, menv JANGS
nyenc xonc xuh jah bens yuv lis sais longc il
naih; nuv baov nyaoh wul siih mangc Ls sais
longc MIH, Wangc Menl buh yuv deic menv naih

xIv dos xaop. ®Daol touk jagc kaenk duc mangc,
laengx douh xaoL kaenk jav weex.

7Douc jaix nongx, xaop yuv gaenx siic XAOL
yangh yaoc, buh yuv dos dal nuv menv nyenc
XAOL muc jiul gamt jah; *8yenv yuih Us oIL nyenc
beenh siih, JANGS saengl meix siik eev Jih Duc.
Yaoc daov daov lebc xaop, xic naih eengv dogl
naemx dal lebc xaop: **JAH MAOH touk lenc map
laengx JANGS dogl yaeml, xenc sinp JAH MACH
laengx JANGS longc XENP BENS, JAH MAOH deic douv
nas weex mungl guanl, laot nyenh siih dees dih.
20Daol siip JANGS begs singk guagl menl, eengv
gas Xus Juv dah wul menl dogl luih map, laengx
JANGS Xus Yeeh Suh Jih Duc. ®Maoh yuv xAoL
benh siih laox aol sinp baenl weenh xonh wunx
nyimp XENP BENS jah, deic xenp xangh buih
taemk daol naih biinv yangh, nyimp xenp xangh
mungl guanl maoh jah laot yangh.

Jaix nongx yaov eiv. yaoc liangp jah, xaop
4 laengx aol yaoc up naengl, JANGS jenx
yaoc, jaix nongx yaov eiv jah, xaop yuv baengh
Xus SENH wenx.

Qeenk Lail

2Yaoc geenk Youx Ah Deeh daengh Xunc
Duh Jih, yuv nyaoh aox Xus dongc sais. 3Yaoc
buh gouc nyac mungx nyaengc nyimp yaoc
gaenx aemv il jagc egs jah, bangl yac mungx
nyenc miegs naih, yenv yuih JAH MAOH nyaoh
wul sungp lail nyimp yaoc gaenx siic deil hut;
naengl Us Geec Liil Mieenx, eengv LIS nyenc MIH

nyimp yaoc gaenx siic weex ongl jah, guanl JAH
MAOH ledp nyaoh wul leec mingh jah. *Xaop yuv
baengh Xus yenc yenc xeengp sais. Yaoc eengv
wah, xaop yuv xeengp sais. °Yuv aol wagx jenl
wox sais kuangt xaop. Xus jaenx map yangx.
8Yuv il hangc bix souc lonh, MEec heenk siih
mangc laot yuv baengh yogc yuih. gqouc Xus
daengh xeep singc, deic menv xaop yuv aol jah
lebc dos Wangc Menl. "Wangc Menl saip taik
biingc menv nyenc xangk MEEC touk jah, jingh
nyaoh aox Jih Duc Yeeh Suh jah xut lail meix
xangk aox longc xaop. 8Douc jaix nongx, yaoc
naengl LS sungp mix wah lieeux: MEeec heenk
silh mangc xenl xingv jah. gaenp juivjah. douh
liix jah. wop yebtjah. aol nyencxogpjah. Ls
guanl lail jah; nuv baov Lis il nup weex nyenc lail,
nuv baov Lis duc mangc sungp bus, menv siih
naih xaop ledp yuv sais nyenh. *Menv xaop
nyaoh wul xenp yaoc xoc jah, menv liingx sibs
jah, menv lis gingk jah, menv lis nuv jah, menv
siih naih xaop ledp yuv bail weex, Wangc Menl
saip taik biingc jah bens nyimp xaop gaenx
nyaoh.

Nyenc Feih Liih Biix Saip Jenl Duh

Yaoc baengh Xus xeengp sais ags yangh,
yenv yuih xaop bens nyenh sais longc yaoc, xic
naih yuh xeenk ugs map; xaop dah unv buh
nyenh yaoc, xah JANGS MEEC deml xic xeenk ugs
map. 'Yaoc buh MEEC JANGS yenv yuih xiut yuns
wah menv sungp naih, yaoc Meec heenk nyanl
maenl weex nup ledp biingx sais, menv naih
yaoc xoc wox yangx. 2Yaoc wox weex nup dah
nyanl maenl hut, buh wox weex nup dah nyanl

maenl lail; MEECXIH jil jaengv. MEECXIH luv oux.
MEEC XIH LIS GAL, MEEC XIH Xiut; MEEC heenk siih
mangc, MEEC heenk xic nup, yaoc ledp wox
biingx sais menv wap yaeml aox longc naih
yangx. 3Yaoc baengh mungx gimp soh legc dos
yaoc jah, MEec heenk siih mangc ledp weex lis.
14Xaop nyimp yaoc gaenx douh egs nanh, bens

bail xic jah, wah touk siih saip daengh siih sibs
jah, xuc xaop dah mangv, eengv MEEC LIS wagx
juml nup saip dos yaoc. ®Laengx JANGS yaoc
yac daov paik nyenc map saip dos yaoc yongh.
17Yaoc buh MEEC qouc sunx duc mangc, menv
gouc jah laengx JANGS duil demh xaop dangv
dangv gimp gungc, wunx nyaoh wul yimk xaop.
8Yaoc hangc hangc ledp Lis, naengl Lis GAL; yaoc
Lis nal yangx, yenv yuih yaoc dah Yix Bax Fuh Tiic
xup lis menv xaop saip jah, deic weex soh dangl
lail, JANGS yangh xonh douv sac Wangc Menl
xogp sibs jah. ®Wangc Menl yaoc jingh baengh
guanl wap digs nal maoh, nyaoh aox Yeeh Suh
Jih Duc, deic menv xaop yuv aol jah ledp saip
dos xaop. *Dogc liangp Bux Wangc Menl daol
mungl guanl, aol weex touk jaengl jaengl yais
yais. Ah Menx.

Lenx Peep Hamk Lail

2!Nyimp ags mungx lagx bings singh nyaoh
aox Jih Duc Yeeh Suh jah hamk lail. Douc jaix
nongx nyaoh aox yaoc naih ledp nyimp xaop
hamk lail. 22Daengc menv lagx bings singh ledp
nyimp xaop hamk lail. Nyenc nyaoh aox yanc

Kaih Sah jah yenc yenc nyimp xaop hamk lail. % 2ETHHEEBHNE S
BDogc liangp singc qaenp Yeeh Suh Jih Duc  ZER{TLE,
bens nyaoh aox longc xaop.



